


ANEXO
Solicitude de participación na IV convocatoria para o recoñecemento de boas prácticas de calidade nos centros docentes da USC (2022)

	Centro propoñente: Facultade de Física

	Denominación da práctica: Da Orientación Laboral á empregabilidade
	[x] Xeral

[ ] Específica

	Proceso(s) do SGC implicado(s):
· PC-03 Apoio a estudantes
· PC-05 Análise de resultados e mellora dos programas.  


	Datas de desenvolvemento da práctica:

Planificación 2018
Implantación 2019
Avaliación 2021
Axuste e mellora

2022


	Breve descrición da práctica:

As Xornadas de Orientación Laboral deseñadas pola Facultade de Física xurdiron co obxectivo de vincular a formación, adquirida ao cursar os estudos de Grao e/ou Máster, co mundo empresarial mais innovador, ademais de proporcionar información sobre as opcións de emprego e o proceso de integración laboral.  
As accións levadas a cabo dentro desta práctica están integradas dentro dos Procesos de organización e desenvolvemento dos programas do Manual de Sistema de Garantía de Calidade da USC. En particular co PC-03 Apoio a estudantes e o PC-05 Análise de resultados e mellora dos programas.  
As enquisas de satisfacción do alumnado amosaban unha constante preocupación pola inserción dentro do ámbito laboral, que foi examinada polo equipo decanal e decidiu elaborar novas prácticas para mellorar a empregabilidade do noso alumnado. 
As xornadas deseñadas pola Facultade de Física centráronse en oportunidades laborais en distintos sectores nos que a Física ten un alto grao de impacto. O obxectivo das xornadas foi conectar directamente ao estudante coas empresas mais importantes do sector, ofertando desta forma, garantías de inserción. Organizáronse distintas sesións temáticas nas que se afondou nas oportunidades que ofrecen aos titulados en Física sectores en continuo crecemento como son : a ciencia dos datos (Big Data), intelixencia artificial  etc…  Para as próximas sesións tense previsto abordar as oportunidades laborais en ámbitos como por exemplo a información cuántica, a física médica, a enerxía, a metereoloxía e a investigación..
https://www.usc.gal/gl/xornal/eventos/ii-sesion-xornadas-orientacion-laboral-facultade-fisica
https://www.usc.gal/gl/xornal/novas/fisica-impulsa-xornadas-orientacion-laboral-big-data-intelixencia-artificial

A través de charlas, ás que se convidaron a profesionais dos correspondentes campos,  o alumnado recibiu unha visión global das empresas do sector, das necesidades de formación, das entrevistas de traballo, así como das xornadas laborais e mesmo dos salarios percibidos polo persoal das empresas. As xornadas serviron como espazo de comunicación entre profesionais, empresas e o alumnado que está en busca activa de ofertas de emprego ao remate dos estudos de Grao ou Máster. Ademais este foro permitiu dar a coñecer ás empresas candidatos con perfís cualificados e obter información sobre os perfís profesionais demandados. 
Para a organización das xornadas contamos cunha bolsa de profesionais de recoñecido prestixio que traballan en empresas coas que a Facultade de Física ten convenios activos e onde o noso estudantado realiza de forma regular prácticas externas. Un dos éxitos das xornadas foi a presentación das empresas por parte de ex-alumnos da Facultade de Física que posúen un coñecemento directo da formación académica recibida e poden proporcionar orientación sobre as competencias e capacidades mais adecuadas ás distintas traxectorias e saídas profesionais. 
As xornadas estiveron dirixidas fundamentalmente ao alumnado de cuarto curso do Grao e dos Dobres Graos así como ao alumnado dos Másteres adscritos á Facultade de Física e dos programas de doutoramento Física Nuclear e de Partículas; Ciencia de Materiais; Láser Fotónica e Visión; e Enerxías Renovables e Desenvolvementos Sostible.  A periodicidade da organización das xornadas é de dous anos. Anualmente, os comentarios aportados polos alumnado en canto ás temáticas preferente son tidos en conta para a selección das charlas temáticas. A práctica realizada fomenta a empregabilidade do alumnado e posibilita aos egresados emprender unha carreira profesional para a que foron formados.


	Breve avaliación da eficacia da práctica:

A efectividade da práctica pode ser avaliada utilizando indicadores de calidade. Dunha banda a participación nestas xornadas é habitualmente moi alta, acadando unha participación récord nas xornadas orientadas á ciencia dos datos e intelixencia artificial á que se conectaron un 80% do alumnado ao que ía dirixida á xornada. Doutra banda, as xornadas permitiron aumentar o número de convenios entre a Facultade e as empresas coas que contactamos. Outra evidencia que amosa o grao de efectividade de práctica son as ofertas recibidas polo alumnado para a incorporación nalgunha das empresas que participaron nas xornadas. En concreto unha das empresas que participou nas xornadas emprega actualmente a 11 egresados da Facultade. Os resultados de empregabilidade desde que se iniciaron as xornadas son moi satisfactorios.
A colaboración con ex-alumnos da Facultade, que funcionou moi ben nestas xornadas, é unha práctica xeneralizable que funcionaría moi ben nos distintos centros da USC.  



Prégase brevidade e concisión na descrición e na avaliación da práctica. No caso de precisar máis espazo, pódese agrandar os cadros de texto e empregar ata un máximo de 3 páxinas en total.

